Հ Ի Մ Ն Ա Վ Ո Ր Ո Ւ Մ
««ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2025 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՓՈՓՈԽՈՒԹՅՈՒՆ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2024 ԹՎԱԿԱՆԻ ԴԵԿՏԵՄԲԵՐԻ 27-Ի
 N 2060-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ


1. Ընթացիկ իրավիճակը և իրավական ակտի ընդունման անհրաժեշտությունը.
««Հայաստանի Հանրապետության 2025 թվականի պետական բյուջեի մասին» օրենքում փոփոխություն, Հայաստանի Հանրապետության կառավարության 2024 թվականի դեկտեմբերի 27-ի N 2060-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի (այսուհետ՝ Նախագիծ) ընդունման անհրաժեշտությունը պայմանավորված է հետևյալով.
2024 թվականին ՀՀ պետական բյուջեի «1162. Գիտական և գիտատեխնիկական հետազոտությունների ծրագիր» ծրագրի «32005. Արհեստական բանականության գիտահետազոտական կենտրոնի արդիականացում» միջոցառման գծով նախատեսված ֆինանսական միջոցներով արհեստական բանականության ոլորտում ավելի մրցունակ գիտահետազոտական աշխատանքներ կատարելու համար ձեռք է բերվել գերհամակարգիչ, որի տեղակայման նպատակով ԵՊՀ-ում հատկացված տարածքում 2025 թվականին նախատեսված էր իրականացնել կապիտալ վերանորագում: Սակայն 2025 թվականին ՀՀ պետական բյուջեով «32005. Արհեստական բանականության գիտահետազոտական կենտրոնի արդիականացում» միջոցառման գծով ֆինանսական հատկացումները հիմնականում ուղղվելու են գերհամակարգչի տվյալների մշակման կենտրոնի համար անհրաժեշտ սարքավորումների ձեռքբերմանը և տեղադրմանը, ոչ թե՝ կենտրոնում փաստացի վերանորոգում իրականացնելուն:
Հայտնում ենք, որ նշված սարքավորումների գծով մրցույթը հայտարարված է և սարք-սարքավորումների ցանկի, ապրանքատեսակների քանակների և գների վերաբերյալ տեղեկատվությունը առկա է 
[bookmark: _GoBack]https://eauction.armeps.am/hy/public/tender_details/tid/35999/code/1LLUv9Sz1L8t1LfUsdWD1LHVitWB1LItMjUvMTk=/ կայքում (ԲԿԳԿ-ԷԱՃԱՊՁԲ-25/19 ծածկագրով գնման ընթացակարգի հայտարարություն և հրավեր)։

2. Առաջարկվող կարգավորման բնույթը
Վերոնշյալ գործընթացն ապահովելու նպատակով Նախագծով առաջարկվում է «Հայաստանի Հանրապետության 2025 թվականի պետական բյուջեի մասին» օրենքում, ՀՀ կառավարության 2024 թվականի դեկտեմբերի 27-ի «Հայաստանի Հանրապետության 2025 թվականի պետական բյուջեի կատարումն ապահովող միջոցառումների մասին» N 2060-Ն որոշման NN 3, 4, 9, 9.1 և 10 հավելվածներում միջհոդվածային վերաբաշխման միջոցով «1162. Գիտական և գիտատեխնիկական հետազոտությունների ծրագիր» ծրագրի «32005. Արհեստական բանականության գիտահետազոտական կենտրոնի արդիականացում» միջոցառման գծով նախատեսված  «Շենքերի և շինությունների կապիտալ վերանորոգում» (5113) հոդվածից 837,000.0 հազար դրամ ուղղել «Այլ մեքենաներ և սարքավորումներ» (5129) հոդվածին:
Միաժամանակ հայտնում ենք, որ Նախագծով նախատեսվող նվազեցվող հոդվածի գծով մինչև տարեվերջ կամ հետագա տարիներին գումարների լրացուցիչ պահանջ առաջանալու անհրաժեշտությունը բացակայում է:

3. ՀՀ կառավարության որոշման նախագծի մշակման գործընթացում ներգրավված ինստիտուտները, անձինք և նրանց դիրքորոշումը
Նախագիծը մշակվել է ՀՀ կրթության, գիտության, մշակույթի և սպորտի նախարարության բարձրագույն կրթության և գիտության կոմիտեի կողմից: 

4. Ակնկալվող արդյունքը
««Հայաստանի Հանրապետության 2025 թվականի պետական բյուջեի մասին» օրենքում փոփոխություն, Հայաստանի Հանրապետության կառավարության 2024 թվականի դեկտեմբերի 27-ի N 2060-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի ընդունման արդյունքում հնարավոր կլինի Արհեստական բանականության գիտահետազոտական կենտրոնը վերազինել անհրաժեշտ սարքավորումներով, որն էլ իր հերթին կապահովի գերհամակարգչի բնականոն աշխատանքը:  

5. ՀՀ կառավարության որոշման նախագծի ընդունման կապակցությամբ լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվող փոփոխությունների մասին
««Հայաստանի Հանրապետության 2025 թվականի պետական բյուջեի մասին» օրենքում փոփոխություն, Հայաստանի Հանրապետության կառավարության 2024 թվականի դեկտեմբերի 27-ի N 2060-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման ընդունման կապակցությամբ ՀՀ պետական կամ տեղական ինքնակառավարման մարմինների բյուջեներում եկամուտների և ծախսերի ավելացում կամ նվազեցում չի նախատեսվում:

6. ՀՀ կառավարության որոշման նախագծի ընդունման կապակցությամբ այլ իրավական ակտերի նախագծերի կամ դրանց ընդունման անհրաժեշտության բացակայության մասին
««Հայաստանի Հանրապետության 2025 թվականի պետական բյուջեի մասին» օրենքում փոփոխություն, Հայաստանի Հանրապետության կառավարության 2024 թվականի դեկտեմբերի 27-ի N 2060-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման ընդունմամբ այլ իրավական ակտերում փոփոխություններ կատարելու անհրաժեշտությունը բացակայում է:

7. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ
««Հայաստանի Հանրապետության 2025 թվականի պետական բյուջեի մասին» օրենքում փոփոխություն, Հայաստանի Հանրապետության կառավարության 2024 թվականի դեկտեմբերի 27-ի N 2060-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի ընդունումը բխում է՝
 1․ ՀՀ կառավարության 2021 թվականի նոյեմբերի 18-ի N 1902-Լ որոշմամբ հաստատված ՀՀ կառավարության 2021-2026 թվականների գործունեության միջոցառումների ծրագրի՝
1) «Գիտություն» բաժնի 27-րդ «Մրցունակ գիտական գործունեության համար նպաստավոր ենթակառուցվածքների զարգացում» նպատակի 27.1-ին «Գիտական կենտրոնները ժամանակակից սարքավորումներով վերազինում ու համատեղ օգտագործման գիտական սարքավորումների կենտրոնների ստեղծում» միջոցառումից.
2) «ՀՀ ԲՏԱ նախարարություն» բաժնի 27-րդ «Քաղաքացիների հետ պետական և տեղական ինքնակառավարման մարմինների՝ գերազանցապես էլեկտրոնային եղանակով» նպատակի 27․5-րդ «Ազգային սուպերհամակարգչային կենտրոնի ստեղծում» միջուցառումից, որի համար սահմանված են հետևյալ արդյունքային ցուցանիշները՝
	ա․ արդյունաբերության, կրթության և գիտության պահանջարկ ունեցող բարձրակարգ հաշվարկային լուծումների հետազոտման և զարգացման ժամանակակից ենթակառուցվածքի ստեղծում (կատարված է),
բ․ համալսարանների, գիտական և այլ շահագրգիռ կողմերի համար բարձրորակ հաշվարկների հետ կապված համատեղ հետազոտական ծրագրերի իրականացման համար Բաց հետազոտական լաբորատորիայի ստեղծում (կատարված է):

